
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.

2. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                  В. Тукмаков
Сыктывкар

2014 вося ӧшым тӧлысь 16 лун
520 №
Коми Республикаса Веськӧдлан котырлӧн

2014 во ӧшым тӧлысь 16 лунся 520 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ 

пыртӧм вежсьӧмъяслӧн
ЛЫДДЬӦГ
1. “Йӧзӧс юӧртан средствояс юкӧнын юридическӧй кывкутысьяслы, издательствояслы да йӧзӧдчысь организацияяслы Коми Республикаса республиканскӧй сьӧмкудйысь субсидияяс сетан пӧрадок вынсьӧдӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2014 во тӧвшӧр тӧлысь 28 лунся 29 №-а шуӧмын:

5 пункт гижны тадзи:
“5. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ йӧзӧс юӧртан средствояслы канмусянь отсӧг сетан юкӧнын Коми Республикаса олӧмӧ пӧртысь власьт органъяслысь удж.”.

2. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмын:

2 пункт гижны тадзи:
“2. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ йӧзӧс юӧртан средствояслы канмусянь отсӧг сетан юкӧнын Коми Республикаса олӧмӧ пӧртысь власьт органъяслысь удж.”.
3. “Социальнӧй тӧдчанлуна литература бӧрйӧм кузя экспертнӧй сӧвет йылысь” Коми Республикаса Веськӧдлан котырлӧн 2009 во сора тӧлысь 20 лунся 214 №-а шуӧмын:

1) 3 пункт гижны тадзи:

“3. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ культура юкӧнын да йӧзӧс юӧртан средствояслы канмусянь отсӧг сетан юкӧнын Коми Республикаса олӧмӧ пӧртысь власьт органъяслысь удж.”;

2) Социальнӧй тӧдчанлуна литература бӧрйӧм кузя экспертнӧй сӧветӧ пырысьясын (водзӧ – Экспертнӧй сӧвет), мый вынсьӧдӧма шуӧмӧн (1 №-а содтӧд):

а) пыртны  Экспертнӧй сӧветӧ пырысьяс лыдӧ Т.Н. Николаеваӧс – Коми Республикалӧн Веськӧдлан котырса Веськӧдлысьӧс вежысьӧс (Экспертнӧй сӧветса веськӧдлысь), Д.Н. Степановӧс – Коми Республикаса культура министерстволӧн искусствояс юкӧнса начальникӧс, С.Г. Козулинаӧс – Коми Республикаса национальнӧй политика министерстволӧн  канму кывъяс юкӧнса начальникӧс, пырысьяс лыдысь А.Л. Черновӧс киритӧмӧн;

б)   Л.И. Зиминалысь чин нимсӧ гижны тадзи:
“Коми Республикаса печать да юӧр сетан агентстволӧн уджтас да торъя мога удж да юӧр услугаяс збыльмӧдӧм кузя юкӧнса начальник (Экспертнӧй сӧветса секретар)”;

в) Н.Н. Быковскаялысь чин нимсӧ гижны тадзи:
“Коми Республикаын мортлысь инӧдъяс дорйысь (сёрнитчӧмӧн)”.

